
   
 

11. marts 2024 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 
apeqquteqaateqarpunga: 
 
Naalakkersuisunut apeqquteqaatit: 

 

1. 1. August 2023-miilli Ilisimatusarfiup allaffeqarfiani pisortat (katillugit inui arfineq marluk, 

ilisimatusarfimmi pisortaq ilanngullugu) qassit atorfimminniit soraarniuteqarsimappat? 

 

2. Ilisimatusarfimmi Ph.d.-ngorniarlutik ilinniartut 1. Januar 2020-miit maannamut qassit 

inaarutaasumik misilitsissutertik illersorlugulu angusiffigereerpaat? (Ilisimatusarfiit 

immikkoortortakkaarlugit allattorsimaffiliorneqarnissaat kissaatigineqarpoq) 

a. Taakkunani qassit immikkoortortaqarfimminni piffissaq tamaat atorfininnikuuppat? 

 

3. Ilisimatusartut Ph.d.-mik tunuliaquteqarlutik piffissaq tamaat atorfeqartuusut 1. Januar 2022-mi 

qassit Nuuk avataani najugaqarlutik nalunaarsorsimappat? (Ilisimatusarfiit 

immikkoortortakkaarlugit allattorsimaffiliorneqarnissaat kissaatigineqarpoq) 

a. Ilisimatusartut Ph.d.-mik tunuliaquteqarlutik piffissaq tamaat atorfeqartuusut 7. Marts 

2024-mi qassit Nuuk avataani najugaqarlutik nalunaarsorsimappat? (Ilisimatusarfiit 

immikkoortortakkaarlugit allattorsimaffiliorneqarnissaat kissaatigineqarpoq) 

 

4. Ilisimatusartut Ph.d.-mik tunuliaquteqarlutik piffissap ilaannaa atorfeqartuusut 1. Januar 2022-

mi qassit Nuuk avataani najugaqarlutik nalunaarsorsimappat? (Ilisimatusarfiit 

immikkoortortakkaarlugit allattorsimaffiliorneqarnissaat kissaatigineqarpoq) 

a. Ilisimatusartut Ph.d.-mik tunuliaquteqarlutik piffissap ilaannaa atorfeqartuusut 7. Marts 

2024-mi qassit Nuuk avataani najugaqarlutik nalunaarsorsimappat? (Ilisimatusarfiit 

immikkoortortakkaarlugit allattorsimaffiliorneqarnissaat kissaatigineqarpoq) 

 

5. Nalakkersuisut suliamut tunngasunik paasissutissanik allanik paasissutissiisinnaappat?  

(Inatsisartunut ilaasortaq Jens-Frederik Nielsen, Demokraatit) 

 

Tunngavilersuut 

Inatsisartuni amerlanerussuteqarluartut siunissami naalagaaffinngornissarput politikkikkut kissaatigaat. 

Matumani amerlasuutigut assigiinngitsutigullu piareersarluarsimasariaqarpugut, ilaatigut issittumi 

ilisimatusarfik ingerlalluartoq. 

 

Piffissaq kingullertigut maluginiarsimavara Ilisimatusarfimmi allaffissornikkut pisortat arlallit unissimasut, 

kingullertigullu ilisimatusarfimmi pisortaq. Tamatuma avataasigut ilisimatusarnikkut nutaqqat 

nunaqavissuusut Ph.d.-liaminnik illersuereerlutik angusereerlutillu piffissap sivikitsup iluani Ilisimatusarfik 

qimattaraat. 

 



   
 

Ilisimatusarfik sulisorisami pikkorissut attatiinnarnissaannut ajornartorsiuteqarunik, taava inuiaqatigiittut 

aamma ajornartorsiuteqassaagut, uangami isumanni issittumi ilisimatusarfik pitsaasuussappat 

aqutsisoqarnikkut aalajaatsuussaaq aammalu ilisimatusartullu pikkorissut. Ilisimatusarneq pitsaasumik 

malitseqaqqissaaq taamatuttaarlu ilinniartunut angusaqarfiunerpaamik ilinniartitsinissamut 

tunngaviliissalluni. Kalaallit Nunaat naalagaaffinngorniarpat eqqaaneqartut tunngavissatut 

pingaaruteqarput. 

 

Ullut suliffiusut qulit iluanni apeqqutinnut akissutisinissara qilanaaraara. 

 


